
(1) Pengenalan 
Topic bagi assignment ini adalah Etika-Relativisme Moral. Dalam laporan ini merangkumi definisi, teori dan konsep-konsep relativisme moral serta isu-isu yang berkaitan dengan topic ini. Pada awal semester 2 ini, saya telah mencari banyak maklumat yang berkaitan dengan relativisme moral dan membantu saya lebih memahami apakah itu relativisme moral. 
Adakah anda bersetuju dengan di dunia ini adanya satu piawaian moral sejagat yang dikongsi oleh setiap insan di dunia ini? Contohnya kita tidak boleh membunuh orang atau kita tidak boleh menipu orang. Jika jawapan anda adalah setuju dengan kewujudannya piawaian moral sejagat yang seharusnya dipatuhi oleh setiap insan, maka pemikiran anda adalah lebih berdekatan dengan universalisme moral. Universalisme moral berpendapat bahawa walaupun terdapat bezanya pemikiran terhadap konsep moral di antara masyarakat yang berbeza, namun masih ada wujudnya sekurang-kurang satu atau lebih piawaian moral yang sama yang sepatutnya dipatuhi oleh setiap insan. Universalisme moral adalah lawan dari relativisme moral.
Pada sebaliknya, jika anda tidak bersetuju dengan konsep di atas dan berpendapat bahawa piawaian moral adalah berbeza berdasarkan individu atau budaya masyarakat. Maka, pemikiran anda mungkin lebih berdekatan dengan relativisme moral.
Jadi, apakah maksud relativisme moral? Untuk memudahkan anda untuk memahami apakah itu relativisme moral? Saya akan membincangkan pelbagai perkara yang berkaitan dengan topic relativisme eitka dan moral.

(2) Definisi 
Etika
Pengertian etika bererti kesusilaan atau kebiasaan. Etika merujuk kepada prinsip dan prinsip yang harus dipatuhi ketika menguruskan perkara yang berkaitan antara insan dengan insan yang lain, atau insan dengan masyarakat. Etika merujuk kepada suatu rangkaian konsep sebagai panduan tingkah laku kita, dan merupakan refleksi falsafah mengenai fenomena moral dari perspektif konseptual. Etika biasanya berkaitan dengan moral yang bereti adat kebiasaan atau cara hidup seseorang dengan melakukan perbuatan yang baik dan menghindari perbuatan yang buruk. [1] Etika tidak hanya membincangkan norma-norma tingkah laku dalam menangani hubungan antara manusia, manusia dan masyarakat, dan manusia, tetapi juga secara mendalam mengandungi prinsip yang mendalam dalam mengendalikan tingkah laku menurut prinsip-prinsip tertentu. Etika juga adalah ilmu yang membahaskan perbuatan baik dan perbuatan buruk manusia sejauh mana yang dapat difahami oleh fikiran manusia Etika merujuk kepada prinsip menjadi seseorang, termasuk aspek seperti emosi manusia, kehendak, pandangan hidup dan nilai-nilai. Ia merujuk kepada kod tingkah laku yang memenuhi standard atau piawaian moral tertentu di kalangan orang.

Moral
Moral adalah salah satu ideologi sosial, dan merupakan panduan tingkah laku kepada insan dan juga merupakan norma-norma bagi masyarakat untuk hidup bersama. [2] Moral dapat menyekat kehidupan sosial melalui pandangan sosial atau masyarakat dari kelas tertentu. Segala aktiviti manusia adalah untuk mendapatkan kebahagiaan tertentu, perbezaannya adalah jenis kebahagiaan dan tahap kesempurnaan. Oleh kerana aktiviti yang berkaitan moral juga merupakan salah satu aktiviti, jadi tidak ada pengecualian, ia juga untuk mengejar kebahagiaan tertentu. Jiwa manusia boleh dibahagikan kepada tiga bahagian, iaitu bahagian pemakanan dan pembiakan, bahagian perasaan dan keinginan, bahagian hati dan akal. Oleh kerana moraliti sering berkait rapat dengan amalan dan aktiviti, tujuannya adalah untuk mengejar kebahagiaan dalam pengertian dan keinginan sebahagian dari jiwa manusia.

Relativisme
Relativisme adalah teori falsafah yang percaya bahawa tidak ada hak atau salah mutlak dalam suatu pendapat, tetapi hanya disebabkan bertentangan pendirian, kedudukan dan keadaan yang berbeza antara satu sama lain. Doktrin ini biasanya digunakan dalam situasi yang melibatkan standard moral, kerana dalam modus pemikiran relatif, nilai dan etika hanya dapat memainkan peranan yang terbatas.Terdapat banyak bentuk relativisme, bergantung pada tahap kontroversi. Inti dari relativisme adalah: konsep mempunyai konsep gambar yang pasti (iaitu, ia dapat diwakili oleh angka), tetapi tidak ada konsep abstrak yang pasti (iaitu, ia tidak dapat diwakili oleh angka pasti), maka konsep ini adalah konsep relatif. Tidak ada hak atau salah mutlak untuk konsep seperti ini. Berdasarkan konsep relativisme, anda hanya dapat menilai betul dan salah berdasarkan ukuran konsep abstrak. [3][4] 


Relativisme moral
Dalam falsafah, relativisme moral adalah kedudukan bahawa moral atau etika yang tidak mencerminkan kebenaran moral objektif atau universal, tetapi menganjurkan relativisme dalam situasi sosial, budaya, sejarah, atau peribadi. Relativisme moral, bertentangan dengan universalisme moral, menegaskan bahawa tidak ada standard atau piawaian universal untuk menilai etika. [5]
Posisi relativis percaya bahawa nilai moral hanya berlaku dalam batas budaya tertentu, atau konteks pilihan peribadi. Kedudukan relativis yang melampau menunjukkan bahawa penilaian moral atau tindakan individu atau kumpulan lain tidak mempunyai makna. Beberapa relativis moral menegaskan bahawa teras moral peribadi dan subjektif harus menjadi asas tingkah laku moral individu. Akhlak awam mencerminkan adat istiadat sosial, dan hanya ekspresi keaslian peribadi yang subjektif dan keaslian.

Asal usul Relativisme moral 
Pada awal zaman Yunani, kedua-dua sejarawan Herodotus dan Protagoras menyokong beberapa bentuk relativisme ketika zaman itu. Terdapat juga seorang ahli falsafah Taoisme Cina yang berpengaruh pada pertengahan Zaman Negera Berperang, beliau ialah Zhuangzi (kadang-kadang dieja Chuang-Tzu). Beliau sering mengemukakan pandangannya yang kadang-kadang ditafsirkan sebagai falsafah relativisme.
Di antara ahli falsafah Yunani kuno, kepelbagaian moral diakui secara meluas. Namun kebanyakan mereka menyokong dengan non-objektivis, pandangan bahawa tidak ada pengetahuan moral berbanding dengan relativisme moral yang menuntut bahawa kebenaran atau pertimbangan moral adalah berkaitan dengan budaya atau masyarakat. Corak ini berterusan dalam sebahagian besar sejarah falsafah Barat.
Walaupun demikian, peningkatan kesedaran tentang kepelbagaian moral (moral diversity) di barat. Peningkatan kesedaran oleh orang Eropah pada era moden adalah kunci penting untuk falsafah relativisme moral. Selama ini, pandangan utama di kalangan orang Eropah dan keturunan kolonial mereka adalah bahawa nilai moral mereka lebih tinggi berbanding dengan nilai moral budaya yang lain. Tetapi masih juga terdapat sebilangan yang berpendapat bahawa semua nilai moral mempunyai kesahan yang sama atau relatif. 
Pada mulanya ahli antropologi menerima anggapan pihak Eropah atau Barat yang nilai moral mereka mempunyai kedudukan yang paling hebat dan tinggi. Namun anggapan ini mula ditentang pada abad kedua puluh, terutama oleh beberapa saintis sosial di Amerika Syarikat. Dan terdapat ahli falsafah yang memberi pandangan mereka terhadap isu ini. Ahli sosiologi William Graham Sumner telah mencadangkan versi relativisme moral dalam hasil karyanya 1906 Folkways. Selain itu, ahli antropologi Franz Boas dan murid-muridnya khususnya, Ruth Benedict, Melville J. Herskovits, dan Margaret Mead - secara eksplisit mengartikulasikan bentuk-bentuk relativisme moral yang berpengaruh pada separuh pertama abad kedua puluh. Pada tahun 1947, dalam suatu perbahasan Perserikatan Bangsa-bangsa (PBB) mengenai hak asasi manusia sejagat, Persatuan Antropologi Amerika (American Anthropological Association) mengeluarkan pernyataan yang menyatakan bahawa nilai moral adalah relatif terhadap budaya dan tidak ada cara untuk menunjukkan bahawa nilai-nilai satu budaya adalah lebih baik dan hebat daripada yang lain. [6]


(3) Konsep 
Sebagai contoh, kelakuan seperti membawa ibu bapa yang tua dan sakit ke alam liar dan membiarkan mereka mati di luar sana, adakah kelakuan ini boleh diterima dari sudut moral? Berdasarkan relativisme moral, kelakuan ini tidak boleh ditakrif betul atau salah, tetapi perlu berdasarkan masyarakat yang mana menjawab soalan ini,dan tiada jawapan universal dan mutlak untuk soalan ini bagi masyarakat yang berbeza. Jawapan dari orang Eskimo kutub utara yang tradisional adalah "ya" [7] ; tetapi dalam masyarakat Malaysia, jawapan kami adalah "tidak". Menurut relativisme moral, jawapan adalah betul bagi kedua-dua masyarakat ini sama ada masyarakat Eskimo atau masyarakat Malaysia kerana kebetulan sesuatu fakta perlu berdasarkan dari sudut masyarakat yang berbeza.



[image: Keunikan Tradisi Dan Budaya Khas Alaska - Pelopor Wisata Halal Dunia]Gambar 1: Orang Eskimo kutub utara

Gambar 2: Lelaki tua Eskimo dibawa ke gunung ais dibiarkan
mati kesejukan atau mati kelaparan.

Terdapat beberapa cabang relativisme moral, contohnya relativisme moral deskriptif, relativisme moral meta-etika, relativisme moral normative. [8] 
1. Relativisme moral deskriptif
Relativisme moral deskriptif sebenarnya memberikan deskripsi berdasarkan penyelidikan terhadap kepercayaan moral masyarakat dan piawaian moral yang diterima oleh masyarakat, idea masyarakat tentang moral, bagaimana membuat pertimbangan moral, bagaimana menyelesaikan perbezaan moral, dan lain-lain. Namun, sebenarnya masih ada perselisihan walaupun suatu tindakan yang dilakukan itu adalah betul dan memberikan impak yang sama. Relativisme moral deskriptif adalah pemerhatian yang menuntut bahawa budaya yang berbeza mempunyai standard moral yang berbeza.
Relativis deskriptif tidak semestinya menyokong toleransi terhadap semua tingkah laku yang menimbulkan perselisihan akibat perbezaan terhadap konsep moral; maksudnya, mereka tidak semestinya relativis normatif. Begitu juga, mereka tidak semestinya membuat komitmen terhadap semantik, ontologi, atau epistemologi pertimbangan moral; iaitu, tidak semua relativis deskriptif adalah relativis meta-etika. Relativisme deskriptif mempunyai kedudukan yang luas dalam bidang akademik seperti antropologi dan sosiologi, yang menuntut bahawa pertimbangan moral atau etika yang sama dimainkan dalam semua keadaan sejarah dan budaya adalah salah.

2. Relativisme moral-etika
Relativisme moral-etika tidak begitu popular di kalangan ahli falsafah walaupun terdapat beberapa ahli falsafah kontemporari yang menyokongnya. Relativis moral meta-etika menuntut bahawa mereka bukan sahaja tidak bersetuju mengenai masalah moral, tetapi istilah seperti "baik", "buruk", "betul" dan "salah" yang sama sekali tidak berdasarkan kebenaran sejagat. Sebaliknya, relativisme moral meta-etika berkaitan dengan tradisi, keyakinan, atau amalan seseorang atau sesebuah masyarakat. Mereka berpendapat bahawa seseorang tidak dapat mengadili suatu perselisihan dengan menggunakan standard penilaian bebas yang ada. Hal ini kerana mereka anggap sebarang pertimbangan atau standard moral yang relevan selalu bersifat peribadi atau dari suatu masyarakat.

Menurut seorang ahli antropologi Amerika, William Graham Sumner yang merupakan penyokong relativisme moral ini , beliau berpendapat bahawa apa yang orang anggap betul dan salah dibentuk sepenuhnya  oleh tradisi, adat, dan amalan budaya mereka sendiri. Beliau telah menunjukkan analisisnya mengenai pemahaman manusia, tidak mungkin ada piawaian moral yang lebih berpengaruh daripada moral budaya setempat, dan tidak ada pertimbangan trans-budaya mengenai kebetulan atau kesalahan moral budaya yang mungkin dapat dibenarkan.

3. Relativis moral normatif
Relativis moral normatif mempercayai bahawa bukan sahaja tesis yang dituntut oleh meta-etika, tetapi juga mempunyai implikasi normatif terhadap apa yang kita ingin lakukan. Relativis moral normatif berpendapat bahawa relativisme meta-etika menekankan bahawa kita harus bertolak ansur dengan tingkah laku orang lain walaupun bertentangan dengan piawaian moral sendiri atau budaya kita. Namun,terdapat bilangan ahli falsafah yang besar tidak setuju dengan tuntutan ini kerana cabaran yang mungkin dicetuskan oleh tuntutan di atas. 

Menurut ahli falsafah seperti Russell Blackford malah berpendapat bahawa tidak bertoleransi, pada tahap tertentu adalah penting. Seperti yang dinyatakannya, "kita tidak perlu menerapkan sikap tenang mengenai tradisi moral yang menyebabkan kesusahan dan penderitaan. Kita juga tidak perlu secara pasif menerima norma-norma moral masyarakat kita masing-masing, sejauh mana mereka tidak berkesan atau tidak produktif atau hanya tidak perlu". Maksudnya, adalah wajar bagi seseorang atau masyarakat untuk mempertahankan nilai-nilai subjektif mereka tersendiri terhadap orang lain, walaupun tidak ada preskripsi atau moral yang universal. Kita juga boleh mengkritik budaya lain kerana gagal mencapai tujuan mereka sendiri dengan berkesan. 

(4) Teori relativisme moral

1. Relativisme moral subjektif：
Relativisme moral yang bersifat subjektif berpendapat bahawa piawaian moral atau berbeza antara individu.[9] Mereka tidak berstuju dengan wujudnya piawaian moral yang sepatutnya dipatuhi oleh setiap individu tau masyarakat bersama-sama. Namun penyataan ini bukannya bermaksud tiadanya piawaian moral di dunia ini, tetapi menjelaskan bahawa tiada piawaian moral yang dipatuhi bersama-sama. Dengan kata lain, mereka beranggap setiap insan mempunyai piawaian moral tersendiri dan digunakan untuk mengendalikan diri mereka sendiri. 
Di bawah adalah beberapa contoh relativisme moral subjektif. Sebagai contoh, Ali menuntut bahawa menipu adalah suatu kelakuan yang salah, dan pada suatu hari dia telah menipu seseorang, maka kelakuannya adalah salah kerana dia telah mengingkari piawaian moral yang ditetapkan olehnya sendiri. Sebaliknya, jika Ali menuntut bahawa mencuri adalah betul, maka tiada salahnya jika Ali mencuri barang.
Relativisme moral subjektif jarang diamalkan oleh masyarakat kini kerana relativisme ini akan menimbulkan pelbagai masalah kerana tiada satu standard moral yang diamalkan antara masyarakat. Jadi, kita tidak dapat memberi komen kepada kelakuan orang lain.

2. Relativisme Budaya
Salah satu teori dalam etika relatif adalah teori Relativisme Budaya. Relativisme ini menganggap bahawa pandangan seseorang terhadap moral akan berbeza berdasarkan masyarakat atau budaya yang berbeza. [9]  
Contohnya dalam budaya konfusianisme, jasad seseorang perlu dalam keadaan sempurna dan dikebumikan dalam tanah selepas meningalkan dunia. Namun hal tersebut tidak berlaku bagi budaya Tibet. Sebahagian masyarakat Tibet beranggap bahawa jasad orang yang telah meninggal haruslah dibiarkan di alam terbuka supaya boleh dimakan oleh burung nasar- burung pemakan bangkai dan menjalankan pemakaman langit. Orang Tibet percaya bahawa burung nasar yang datang dan memakan jasad menandakan orang yang telah meninggal tersebut tidak memiliki dosa dan jiwanya telah pergi dengan damai ke Syurga.

Gambar 3: Keranda akan dimasukkan ke dalam liang lahad yang sedia digali. 
(Budaya konfusianisme)
[image: Tradisi Pemakaman Langit di Tibet yang Bikin Merinding Bulu Kuduk ...]
Gambar 4: Burung pemakan bangkai memakan jasad yang dibiarkan.
(Budaya masyarakat Tibet tradisional)

	Jadi, boleh disimpulkan bahawa mereka beranggap budaya yang berbeza akan menimbulkan standard moral yang berbeza. Relativisme budaya menganggap bahawa tidak ada standard etika yang universal atau etika objektif yang sesuai diperguna bagi semua masyarakat. Walaubagaimanapun, kedua-dua budaya ini bertentangan antara satu sama lain, namun berdasarkan relativisme budaya berpendapat bahawa kita tidak patut mengenakan standard moral yang ditimbul berdasarkan budaya kita sendiri kepada masyarakat lain. Kita tidak boleh menggunakan konsep pengebumian jasad konfusiannisme untuk menuduh budaya Tibet dan berasa mereka kejam.

Isu relativisme budaya mula bermuncul menjelang berakhirnya Perang Dingin. Teori ini beranggap bahawa hak asasi manusia haruslah diletakkan dalam konteks budaya tertentu dan menolak pandangan yang menuntut bahawa hak adalah bersifat universal. Gagasan tentang relativisme budaya menuntut bahawa kebudayaan merupakan satu-satunya sumber kesahan hak tau kaedah moral. Jadi, hak asasi manusia dianggap perlu difahami dari konteks kebudayaan suatu masyarakat atau negara masing-masing. Semua kebudayaan mempunyai hak hidup serta martabat yang sama yang harus dihormati. Dan ini muncullah mereka yang amalkan relativisme budaya menolak pandangan universalisasi hak asasi manusia, kerana mereka berpendapat bahawa hak asasi manusia tidak patut didominasi oleh satu budaya tertentu.


Boleh dikatakan bahawa teori relativisme budaya menegakkan:
1. Perbezaan nilai di antara budaya-budaya.
2. Ketidakmungkinan menyelesaikan perselisihan moral antara kebudayaan. Relativisme ini menyimpulkan, “betul” dan “salah” adalah relatif. Tiada perkara yang “salah” secara absolut, tetapi hanya mungkin “salah” dalam suatu masyarakat tertentu. Ia bergantung kepada pandangan budaya masing-masing.
3. Kebudayaan adalah satu-satunya sumber membukti kesahan haka tau kaedah moral.
4. Hak asasi harus difahami dalam konteks budaya masing-masing
5. Menunjukkan toleransi yang lebih besar berbanding relativisme moral secara subjektif terhadap sesuatu masyarakt.

(5) Kritikan 
Terdapat pelbagai kritikan telah dilakukan oleh mereka yang tidak bersetuju dengan konsep relativisme moral. Di bawah adalah beberapa pandangan mereka terhadap relativisme moral.

1. Relativisme mengabaikan kepelbagaian dalam budaya
Menurut tuntutan relativis yang mengatakan bahawa kebenaran moral dan kebetulan suatu tindakan adalah berkaitan dengan norma-norma dan nilai budaya di mana mereka berlaku, kerana para relativis seolah-olah menganggap bahawa semua anggota masyarakat budaya tersebut pada umumnya akan bersetuju dan menerima kerangka moral yang seharusnya mereka amalkan. 
Sejak kebelakangan ini, terdapat banyak budaya yang terdiri daripada pelbagai sub-komuniti tidak setuju dengan perkara seperti pengguguran, hukuman mati, euthanasia (mercy killing), poligami (perkahwinan di mana seseorang itu berkahwin dengan beberapa orang sekaligus), hak wanita ditindas, penggunaan dadah, atau perlakuan ganas terhadap haiwan. Memandangkan perkara sedemikian yang berlaku, apakah norma atau nilai mana yang seharusnya kita rujuk ketika menilai kepercayaan atau praktik di atas? Sekiranya norma-norma yang relevan adalah berdasarkan norma sub-budaya orang yang membuat tuntutan tersebut, maka ini akan menimbulkan pelbagai masalah kerana terdapat banyak sub-budaya di dunia ini. [10]

2. Konsep relativisme menyebabkan semua kesalahan sepatutnya diterima
Relativisme moral menuntut bahawa kesalahan moral yang septutnya diterima dengan toleransi. Jadi, menurut konsep relativisme moral mengatakan bahawa kepercayaan dan betul atau salah suatu tindakan hanya berkaitan dengan sudut pandangan moral tertentu. Ini menyebabkan kemungkinan untuk membenarkan hampir semua perkara menjadi betul. Kami terpaksa mengakui bahawa beberapa tindakan yang salah adalah betul walaupun perkara tersebut telah mengingkari kebanyakan asas moral budaya. Dan kita juga tidak dapat dibenarkan mempunyai idea yang mengatakan terdapat bentuk kehidupan yang lebih baik daripada yang lain, walaupun hampir semua orang bersetuju dengan idea tersebut. 
Contohnya, jika menurut konsep para relativis, amalan perhambaan di Amerika Syarikat (1618-1865) dan pembinaan kem tahanan Jasenovac yang terkenal kerana "amalan kekejaman dan jumlah mangsa yang besar". Kedua-dua amalan ini dianggap adalah amalan yang betul bagi sesetengah pihak pada masa itu. Namun kedua-dua amalan ini telah melanggar etika dan hak asasi manusia. Adakah kita harus menerima dan bersetuju praktik mereka adalah sesuai untuk menjadi kerangka konsep-moral mereka jika berdasarkan apa yang dituntut oleh para relativis, kerana kita tidak dapat membuktikan bahawa pandangan mereka salah atau salah akhlak, atau ada sudut pandangan yang lebih baik. [10] 

3.  Prinsip relativis mengenai toleransi adalah bermasalah
Relativisme moral telah menumpukan pada tuntutannya untuk memberi contoh dan memupuk toleransi. Namun, toleransi tidak sama dengan rasa hormat. Toleransi yang disampaikan adalah bertujuan untuk menunjukkan penghormatan kita terhadap suatu budaya yang lain dan juga bermaksud kita memandang serius terhadap kepercayaannya. Kita memandang budaya atau amalan mereka sebagai calon penilaian kritikal bagi kehidupan harian kita. Namun bagi mereka yang mengkritik relativisme moral berpendapat bahawa relativis telah menghindari penilaian terhadap norma budaya lain atas nama toleransi. Relativis moral secara tidak konsisten mengemukakan prinsip toleransi sebagai kewajipan sejagat. Relativis mengatakan bahawa kita harus bertoleransi terhadap kepercayaan dan amalan yang terdapat dalam budaya yang lain. Namun ini adalah tuntutan normatif.
Jadi, mereka yang tidak bersetuju dengan relativisme moral telah menyatakan bahawa mengangkat prinsip bahawa kita harus bertoleransi dengan peraturan yang mutlak dan tidak terkecuali adalah masalah bagi sesiapa sahaja, tidak kira sama ada dia ialah relativis atau tidak. Selain itu, dari sudut relativisme moral, mereka yang tidak mengamalkan toleransi juga akan dikritik, jika kelakuannya telah menimbulkan rasa tidak senang seseorang itu, tidak kira di mana ia berlaku. [10] 
Walau bagaimanapun, sikap relativistik berguna untuk menjadikan kita kurang sombong mengenai kebenaran norma kita sendiri, lebih peka terhadap konteks budaya ketika melihat bagaimana orang lain hidup, dan sedikit kurang bersemangat dalam kesediaan kita untuk mengkritik apa yang berlaku pada orang lain budaya.

(6) Isu-isu berkaitan relativisme moral 

1. Isu LGBT
LGBT adalah singkatan untuk Lesbian, Gay, Biseksual dan Transgender. Pada tahun 1990-an, istilah "komuniti gay" tidak dapat sepenuhnya menggambarkan kumpulan yang berkaitan, dan istilah "LGBT" mula wujud dan menjadi popularsecara beransur-ansur. [11] 

Terdapat beberapa negara yang telah mengiktiraf perkahwinan sama jantina, dan menganggap LGBT sebagai sebahagian daripada kepelbagaian kumpulan manusia. Bagi mereka yang menyokong dan menerima LGBT berpendapat bahawa setiap orang sepatutnya mempunyai hak untuk memilih pasangan masing-masing. Mereka beranggap kita sepatutnya menghormati tradisi budaya dan agama asalkan tradisi ini tidak melanggar hak asasi manusia. Oleh itu, tidak boleh dijadikan alasan untuk menafikan hak asasi kepada golongan LGBT berasaskan orientasi seksual atau identiti jantina. Dalam relativisme moral sering berkait dengan hak asasi manusia. Sebahagian mereka berpendapat bahawa hak golongan LGBT tidak ada beza dengan hak manusia.

Golongan "LGBT" masih belum dapat diterima oleh semua orang walaupun terdapat negara asing yang telah pun mengiktiraf dan menerima perkahwinan LGBT. Masih terdapat juga golongan yang lain tidak menerima komuniti LGBT, dan segala aktiviti berkaitan LGBT mungkin akan dikenakan hukuman di sesetengah negara seperti penjara dan bahkan hukuman mati. Jumlah golongan LGBT di Malaysia saban hari semakin meningkat. Dan anggaran terkini golongan LGBT di Malaysia pada 2020 ialah antara 3 tertinggi di asia. 

Pada 9 Mac 2019, terdapat golongan yang menyokong LGBT mengadakan perhimpunan haram bermula berhampiran pusat beli belah Sogo, Kuala Lumpur sebelum berarak ke Masjid Jamek untuk menuntut supaya golongan LGBT diberikan sama rata seperti rakyat Malaysia lain. Antara perkara yang dituntut kumpulan berkenaan pada perhimpunan itu ialah menghapuskan diskriminasi jantina, menghentikan keganasan terhadap wanita dan kesaksamaan gender. [12]

Gambar 5: Perhimpunan sempena Hari Wanita Sedunia
dengan turut disertai golongan LGBT

Di Malaysia, terdapat penolakan terhadap pengiktirafan golongan LGBT. Hal ini kerana amalan LGBT ini telah bertentangan dengan etika dan moral dalam ajaran agama Islam. JAKIM telah menolak sekeras-kerasnya perkahwinan LGBT dan pengiktarafan golongan LGBT di Malaysia kerana bertentangan dengan etika dan moral. Jadi, boleh nampaklah terdapat pendapat dan pandangan yang berbeza antara negara dan masyarakat masing-masing dalam penerimaan komuniti LGBT.
Di sesetengah kawasan masih wujudnya amalan kekerasan yang dilakukan terhadap orang-orang LGBT. Kebanyakan kekerasan dilakukan adalah didorong oleh kebencian mereka terhadap golongan LGBT, seperti diskriminasi dalam pekerjaan, pendidikan dan sebagainya [13]. Kebanyakan masyarakat di negara yang tidak mengiktiraf LGBT berpendapat bahawa jika kita menjejak sikap masyarakat Barat yang sentiasa gigih menyebarkan fahaman dan gaya hidup mereka kepada bangsa-bangsa yang lain, ia seharusnya mencetuskan kebimbangan besar bagi kita kerana umat Islam pastinya tidak terkecuali. 

Berdasarkan pendapat pusat Tatchell, relativisme budaya merosakkan minda kita kerana ia membentuk hierarki penindasan, semacam persaingan di mana satu kumpulan minoriti berusaha untuk menuntut bahawa ia lebih ditindas daripada yang lain. Diskriminasi orang LGBT dapat dilihat jika berdasarkan relativisme budaya. 
Jadi, hak manusia bertujuan untuk melindungi hak asasi individu dan bukan pendapat negara budaya sendiri. Kita juga harus ingat bahawa apa yang dikatakan oleh negara mengenai budaya sendiri mungkin tidak mencerminkan pandangan orang ramai mengenai perkara tersebut.


2. Diskriminasi Hak Wanita Pakistan

Negara yang bernama lengkap Republik Islam Pakistan ini memiliki Jumlah penduduk sebanyak 201.995.540 jiwa. Dan terdiri daripada berbilang etnik, seperti Punjabi, Sindhi, Pashtun, dan Punjab. Kebanyakan suku di Pakistan duduk di wilayah Khyber Pashtun berhampiran dengan sempadan Afghanistan. Kawasan suku ini tidak melaksanakan undang-undang Pakistan, dan urusan suku diselesaikan berdasarkan adat tradisional suku mereka. Ketua suku memiliki kedudukan yang amat tinggi, tidak hanya memiliki kekuatan besar dalam suku, tetapi juga dapat mempengaruhi pemerintah dan institusi kehakiman. Kawasan suku mempunyai kerusi perwakilan di Majlis Nasional Persekutuan dan Senat Pakistan, dan biasanya dipilih dari suku yang mempunyai pengaruh yang lebih besar. Setiap suku mempunyai angkatan bersenjata suku mereka masing-masing dan bertanggungjawab menjaga keamanan.
Pelbagai cabaran telah dihadapi oleh masyarakat di Pakistan kerana masih adanya bencana kemerosotan ekonomi, keruntuhan kepercayaan masyarakat terhadap institusi negara, situasi hukum dan ketertiban yang menyedihkan, kekacauan politik, keganasan berdasarkan seks, penyertaan wanita yang rendah dalam bidang politik dan ekonomi, buta huruf, sistem kuota, perampasan hak asasi wanita kerana pendekatan relativistik budaya. Semua isu yang rumit ini telah mendorong negara ke arah ketidaksetaraan gender dengan meletakkan halangan sosial, ekonomi, politik dan undang-undang dalam hal pemberdayaan wanita.

Pakistan adalah sebuah negara yang mempunyai suasana sosial yang sangat konservatif, Namun pada 8 Mac 2020, terdapat kira-kira 1,000 orang lelaki dan wanita Pakistan berarak di jalan-jalan di Islamabad, memperjuangkan hak wanita. Tetapi mereka telah dilemparkan batu oleh Islamis dan dipukul dengan batang kayu. Kebanyakan mereka yang terlibat dalam demonstrasi ini telah mengalami cedera, pihak polis Pakistan terpaksa untuk bercampur tangan dalam kes ini.[14] Kejadian itu mencerminkan bahawa gerakan feminis negara Pakistan masih menghadapi cabaran kompleks.

[image: 巴基斯坦女性妇女节再上街·遭丢石棒打- 国际新闻| 国际| 星洲网Sin ...]

Gambar 6: Perarakan wanita sempena Hari Wanita Antarabangsa.

Konstruksionisme sosial adalah teori kajian gender yang membincangkan peranan berdasarkan gender dan paradigma mental androcentric masyarakat. Menurut teori, lelaki dan wanita secara semula jadi sama. Walau bagaimanapun, peranan yang diberikan kepada wanita dalam masyarakat dibina berdasarkan norma dan nilai sosial dan budaya masyarakat. Boleh dikatakan bahawa norma dan nilai masyarakat yang menyebabkan sesebuah masyarakat yang lelaki bersifat dominan malah wanita sering menjadi subordinat. 

Menurut buku Pakistan: A Hard Country oleh Anatol Lieven, Pakistan adalah sebuah negara yang beraneka ragam namun mempunyai budaya yang lelaki bersifat dominan, dan orang-orang di negara ini lebih berkomitmen pada akar budaya dan tradisional mereka yang membuka jalan untuk sosial, politik dan ekonomi ketidaksamaan bagi wanita. Oleh itu, wanita dilucutkan hak asas dan perlembagaan mereka kerana norma dan amalan budaya yang tidak rasional.

Relativisme budaya adalah faktor lain dalam ketidaksamaan. Di Pakistan, nilai relativistik budaya tidak hanya merosakkan tujuan dan objektif feminisme tetapi juga hak Islam untuk wanita. Mereka lebih mementingkan norma dan nilai budaya mereka daripada agama atau pemeliharaan intelektual. Mereka lebih suka budaya daripada agama dalam kehidupan praktikal mereka. Corak hidup mereka dan peranan berdasarkan gender sangat dibina berdasarkan budaya yang diamalkan oleh masyarakat mereka sendiri.

3. Amalan Bertukar Pasangan
Bertukar-tukar pasangan merujuk kepada "kegiatan seks bukan monogami yang boleh dihayati oleh sesuatu pasangan dan yang diperlakukan hampir serupa dengan mana-mana kegiatan sosial yang lain".[15] Fenomena penukaran pasangan boleh dilihatkan sebagai sebahagian revolusi seks pada dekad-dekad kebelakangan ini yang berlaku selepas kenaikan mendadak kegiatan seks yang dimungkinkan oleh amalan persetubuhan yang lebih selamat pada waktu yang sama.
Amalan bertukar pasangan merupakan satu amalan yang diamal dan diterima oleh negara barat. Namun amalan ini merupakan satu tingkah laku yang telah melanggar undang-undang Malaysia. Merosak peradaban kita dan meruntuhkan pemikiran masyarakat. 
Teori relativisme moral tidak boleh dijadikan sebagai alasan untuk melakukan amalan yang merosakkan etika dan moral seperti amalan bertukar pasangan. Sesentengah orang memperguna nama relativisme moral untuk melakukan kesalahan kerana relativisme moral menegakkan hak asasi manusia dan kita bebas untuk melakukan apa-apa sahaja. Dan kita juga tidak dapat memberi komem terhadap amalan ini walaupun ia telah memberi impak yang serius kepada masyarakat.

(7) Penyelesaian

1. Undang-undang
Seperti yang dihuraikan di atas, memang benarlah wujudnya pelbagai isu akibat perbezaan pandangan terhadap moral dan etika. Jadi, pada pendapat saya penyelesaiannya adalah melalui penyelesaian yang lebih formal seperti referendum untuk menentukan kelulusan sesuatu perundangan.
2. Agama
Agama amat penting untuk menjadikan manusia berakhlak mulia kerana ia mengajarkan manusia tentang nilai-nilai moral yang menjadikan pemikiran kita untuk berfikir baik atau buruk. Jadi, kita haruslah patuhi kepada ajaran agama kita untuk menentukan sesuatu perkara itu betul atau salah, dan berfikir sebelum melakukannya .

(8) Implikasi 
1. Relativisme moral menimbulkan toleransi
Relativisme moral telah menunjukkan toleransi terhadap budaya yang berbeza daripada masyarakat yang berlainan. Perselisihan faham sering berlaku ketika berhadapan dengan perbezaan prinsip moral yang wujud kerana perbezaan budaya. Jadi, toleransi yang dititikberatkan oleh relativisme moral amat diperlukan untuk menyelesaikan persilisihan faham antara masyarakat yang berbeza budaya.
2. Relativisme dapat mengelakkan buli budaya dan mencapai autonomi budaya
Relativisme budaya moral dapat mengelakkan buli budaya dan mencapai autonomi budaya. Prinsip asas satu pihak tidak mempunyai akal. Relativisme budaya moral dapat mengelakkan buli budaya dan mencapai autonomi budaya. Seperti yang disebutkan di atas, isu yang berkaitan dengan perbezaan budaya yang ditimbul kerana perbezaan prinsip moral antara masyarakat sering berlaku. Dan adalah tidak rasional untuk menggunakan prinsip di mana-mana pihak yang terlibat untuk menyelesaikan masalah. Pada masa ini, jika kita mengambil sikap relativisme moral dapat mengelakkan penindasan budaya mana-mana pihak.

(9) Cabaran
 
1. Cabaran terhadap argumen daripada Kebajikan Toleransi (Bertolak Ansur)
Terdapat pelbagai contoh yang sering dikaitkan untuk menentang hujah relativisme moral yang menuntut bahawa relativisme moral dapat memastikan budaya yang berbeza akan menghormati antara satu sama lain dan mengelakkan budaya masyarakat yang kuat membuli budaya masyarakat yang lemah. Salah satu contoh adalah adat sunat wanita (penyingkiran atau jahitan pelbagai organ seks wanita) yang dianggap wajar dalam budaya tertentu. Namun kebiasaan ini dianggap kejam dan tidak bersih. Adat ini tidak hanya menyakitkan keperibadian dan tubuh badan wanita, tetapi juga menyebabkan banyak kesakitan yang tidak perlu terhadap wanita. Jadi sekiranya kita setuju dengan relativisme moral dan budaya, maka bermaksudlah kita perlu bertoleransi dengan adat resam semacam ini yang tidak patut disetuju atau diterima. 

2. Tidak boleh memberi komem terhadap amalan budaya yang lain 
Berdasarkan teori relativisme moral, kita sepatutnya menghormati budaya yang lain dan tidak boleh bercampur tangan atau mengkritik budaya mereka. Masalah yang serius akan ditimbul jika kita menggunakan konsep ini. Walaupun toleransi dan hormat-menghormati haruslah dipupuk sesame masyarakat, namun sesetengah budaya yang merosakkan akhlak atau minda kita perlulah ditindas namun mereka yang menyokong relativisme moral tidak bersetuju dengan kelakuan ini.

(10) Rumusan 
Relativisme moral dan etika telah menunjukkan bahawa masyarakat dari tempat yang berbeza akan mempunyai kepercayaan moral yang berbeza dan kepercayaan ini sangat dipengaruhi oleh budaya masing-masing. Relativisme moral dan etika memanglah mempunyai ciri-ciri yang baik seperti sifat toleransi dan saling hormat-menghormati yang sepatutnya dihayati oleh masyarakat sedunia. Sikap keterbukaan dan toleransi adalah kunci wujudkan perdamaian bangsa. Namun, keperluan mengamalkan sikap ini bergantung kepada perbezaan masalah sosial yang sedang dipersoalkan. Dan ia tidak sepatutnya dijadikan sebagai alasan untuk melakukan sesuatu yang mungkin mencederakan orang lain atau sendiri. 
Berdasarkan soalan yang ditanya: Adakah sekiranya sesuatu perkara itu diterima oleh masyarakat maka kita perlu bersetuju? Saya berpendapat bahawa ini perlu bergantung kepada situasi perkara tersebut. Hal ini kerana terdapat pelbagai budaya yang diamalkan oleh insan-insan yang dari pelbagai tempat. Jadi, kita memegang kepercayaan masing-masing yang berbeza. Perspek untuk melihat kewajaran sesuatu perkara juga tidak sama antara satu sama lain. Penerimaan sesuatu perkara perlu bergantung kepada situasinya. Contohnya pada zaman dahulu, masyarakat lebih menitikberatkan kedudukan lelaki berbanding dengan perempuan. Golongan wanita sering dilihat sebagai golongan yang lemah dan jarang diberi peluang untuk terlibat dalam sesuatu pekerjaan. Mereka beranggap bahawa wanita seharusnya tinggal di rumah dan tidak digalakkan untuk keluar bekerja. Konsep ini diterima oleh masyarakat zaman dahulu dan sehingga hari ini masih adanya orang yang bersetuju dengan pemikiran semacam ini. Adakah kita perlu bersetuju dan biarkan sahaja jika masyarakat menerima perkara ini? Jadi, kita perlu menggunakan minda pemikiran yang sesuai kepada keadaan dan merujuk kepada beberapa asas.
Setiap orang mempunyai perspek pandangan yang berasingan, setiap orang beranggap pandangan mereka adalah betul. Jadi, untuk menentukan kewajaran sesuatu perkara memerlukan pengalaman dan pemikiran yang mendalam. Asas-asas kita dalam menentukan kewajaran sesuatu perkara adalah seperti berikut:
1. Agama
Kita boleh mendapat bantuan daripada ajaran agama kita kerana segala kepercayaan membantu kita menuju ke masa depan yang cerah, ke arah yang dicari dan ke arah ideal yang tidak dapat dicapai. Agama yang baik membantu kita menggunakan pandangan hidup dan nilai-nilai yang baik dalam membuat sesuatu tindakan.
2. Pengalaman
Kita boleh menggunakan pengalaman kita dalam kehidupan untuk menentukan kewajaran sesuatu perkara.
3. Sejarah  
Kita perlu sentiasa merujuk kepada sejarah-sejarah yang yang boleh memberi inspirasi kepada kita. Kebanyakan perkara sudah dialami oleh nenek moyang kita dan kita boleh mempertimbangkan hasil perbincangan sejarah yang dialami oleh mereka dari perspek berlainan. Jika amalan perspek tersebut memberikan hasil yang baik, namun perspek tersebut adalah betul dan boleh dipertimbang. 
Secara kesimpulannya, suatu nilai yang penting untuk belajar falsafah adalah falsafah dapat membolehkan kita memahami kerumitan isu-isu yang berkaitan dengan moral dan etika. Falsafah juga mempengaruhi kita dalam menilai faktor dan akibat sesuatu kelakuan dan dapat mengelakkan kita melakukan sesuatu perkara yang bodoh.

